
	Pinngortitaleriffik 
Aalisarneq pillugu siunnersuisooqatigiit taakkununnga attuumassutillit 


	Tusarniut: Sumiiffimmut 47-mut pisassiissutinik aaqqiineq



Aalisarnermut, Piniarnermut, Nunalerinermut Imminullu Pilersornermut aqutsiveqarfimmut 47-mut pisassiissutinik aaqqiinissamik siunnersuut matumuuna nassiuppaa: Qeqertarsuup Tunuani, Uummannami aamma Upernavimmi Pinngortitaleriffimmut aamma Aalisarneq pillugu Siunnersuisooqatigiinnut, taakkununngalu attuumassutilinnut nukinginnartumik tusarniaavoq, Aalisarneq pillugu inatsit § 17, immikkoortoq 3 naapertorlugu.

Tusarniutigineqartoq qallunaatut kalaallisullu akineqarnissaa marlunngornermut juunip 17-iannut nalunaaqutaq 15.00 killeqarpoq

TUSARNIUT:

Umiatsiaararsortut namminneq kajumissusertik naapertorlugu PNNP-mik aqutsiveqarfinni 47-mi aalisartut: Qeqertarsuup Tunuani, Uummannami aamma Upernavimmi aalisartunut naleqqutinngitsumik pisoqarmat politikikkut aaqqiinissamik kissaateqartoqarpoq: 

a)  Aalisartut paggatassanit PNNP-mik aalisalertut ukiuni pingasuni aalisarnerminni amerlanerpaamik pisaasa amerlaqataannik pisassinneqarsimanngillat, naatsorsuutigisamik pisassinneqaratik. Sumiiffimmut TAC pineqartoq aalisarneqartunit ikinnerummat, teknikikkut ilassutissat naatsorsorneqarsimannginneri tamatumunnga pissutaalluni, aalisariutinik 6 meterinik anginernik 2025-mut TAC-mit  aalisarneqarsimanngitsut nuunneqarsimanatik.   
Tamanna pissuteqarpoq pisassiissutit amerlassusaat nuunneqartut tassaammata aalisariutinik 6 meterinik anginernik pisassiissutit pigineqartut. Matumani maluginiarneqarpoq pisassiissutinit pigisat ukiuni pingasuni amerlanerpaamik pisaqarfiusut naatsorsuinnermi tunngavigineqarsimammata. Pisassat amerlassusaat TAC-mut pisassiissutigineqartunut apeqqutaatinneqarlutik.

b) Qeqertarsuup Tunuani umiatsiaararsortut amerlanersaat PNNP-mik aalisalersimapput,  imminnut pisassiissutigineqartut amerlanersaat aalisalerlugit. Qeqertarsuullu Tunuani umiatsiaaqqamik aalisalertut nutaat 31-t paggatassanik 2025-mi aalisalersimallutik. Aalisartullu allat paggatassanik aalisartut pisarnermit aalisarluarnerusimapput, ilimagineqarluni PNNP-mik aalisalernissaminnut kissaateqartuussasut. Taamaalilluni Qeqertarsuup Tunuani paggatassatut ukioq maannamut pisassiissutigineqartut aalisarneqarlutik nungungajalerput. 


TAC aalajangerneqareersimatillugu Naalakkersuisut immikkut iliuuseqarsinnaapput TAC-mik aaqqiisinnaallutik, Aalisarneq pillugu inatsimmi §17, immikkoortoq 3-mi aalajangersagaq naapertorlugu. Inatsisip oqaaseqaataani allassimavoq pisassiissutigineqartut tamakkerlugit aalisarneqarpata “immikkut iliuuseqarnissamut” iliortoqassanngitsoq. Taamaattoq Aalisarnermut, Piniarnermut, Nunalerinermut Imminnullu Pilersornermut Naalakkersuisoqarfiup nalilerpaa immikkorluinnaq ataasiartumillu uku tunngavigalugu iliuuseqartoqassasoq:     


· 2024-mi 4.236 tonsit aalisarneqanngitsut, aamma aalisarneq pillugu inatsimmi tunngavigineqarpoq inuiaqatigiit pitsaasumik atugaqaqqullugit pisassiissutigineqartut qularnaatsumik tamakkerlugit aalisarneqartassasut. 
· kajumissusertik tunngavigalugu PNNP-mik iluatsilluartumik aalisartoqartoq, aalisartut 450-it PNNP tunngavigalugu aalisalermata, taamaalillutik pisassiissutigineqartunit namminneq pigisassaminnik amerlasuunik pisassaqartilerlutik, paggatassanik aalisartunut amerlavallaanngitsunik aalisagassaqartitsilerlutik,
· PNNP tunngavigalugu aalisartitsilerneq,
· Qeqertarsuup Tunuani paggatassanik 2025-mi aalisalersut nutaat 31-usut, taakku paggatassanik pisarneq naapertorlugu amalernerungaartunik aalisarput, paggatassanik pisassiissutit nalinginnaasumit amerlanerusunik pisassiisoqarsimammat (10 %), paggatassanik aalisartut allat aamma aalisartarsimasaattut pisaat amerlatigalutik.  

Aalisarnermut, Piniarnermut, Nunalerinermut Imminullu Pilersornermut Naalakkersuisoqarfiup naatsorsuutai arlaliupput, naatsorsuinermini inerniliussaa tassaavoq 2025-mut TAC 6.236 tonsinik aaqqiivigineqarsinnaasoq, taamaalilluni umiatsiaararsortut PNNP tunngavigalugu aalisalersimasut 2025-mut pisassaasa ukiuni pingasuni amerlanerpaamik aalisarsimasaasa amerlaqatiginissaannut qularnaarissapput.   
Erseqqissaatigineqassaarli inatsit naapertorlugu PNNP-mik pisassat tamaasa aaqqiivigineqassammata, taamaalillunilu aalisariutit 6 meterinik anginerit aamma 2025-mi pisassaat amerlissapput. Iluarsiinermi aamma qulakkeerneqartussaq tassaavoq Qeqertarsuup Tunuani aalisarneq ingerlaannassammat. Kalaallit Nunaanni Aalisarnermut Piniarnermullu Nakkutilliisoqarfiup naatsorsuutigaa aalisarneq maannakkut ingerlaannassappat Qeqertarsuup Tunuani pisassiissutigineqartut juunip naalernerani juulillu aallartissimalernerani nungussimassasut. 
TAC-mik 6.236 tonsinik aaqqiineq ima ilissaaq:
Tabel 1: aqutsiveqarfinnut nutaanik pisassiinerit aalisaatigineqartullu 
	Aalisariut
	TAC sumiiffik
	Paggatassat
	PNNP

	Upernavik PNNP
	                           10.444 
	 
	           7.531 

	Upernavik umiatsiaaqqat
	
	                        2.913 
	 

	Uummanaq PNNP
	                           11.033 
	 
	           9.103 

	Uummanaq umiatsiaaqqat
	
	                        1.930 
	 

	Qeq Tun PNNP
	                           14.309 
	 
	        11.249 

	Qeq Tun umiatsiaaqqat
	
	                        3.060 
	 

	TAC tamarmi
	                           35.786 
	                        7.903 
	        27.883 




Taamatut aaqqiineq atoqqinneqarsinnaanngilaq, PNNP tunngavigalugu aalisartut januaarip aallaqqaataanit 2026-mi pisassaat aaqqiivigineqareermata, pisassiissutigineqartunit pisarinngitsuukkat amerlanerpaamik 25 procentii aalisagassanngorlugit nuunneqassammata – aamma nalilerneqarmat Aalisarneq pillugu inatsit naapertorlugu tunngavissaqanngimmat, taamaaliortoqaqqissinnaananilu. TAC-li 2025-mut naleqqussaavigineqartoq 2026-mut TAC aalajangersaanermut tunngaviussaaq.  

Tusarniutitut akissutit tamarmi Aalisarnermut, Piniarnermut, Nunalerinermut Imminullu Pilersornermut Nalaakkersuisoqarfimmut nassiunneqassapput, uunga: apn@nanoq.gl qallunaatut kalaallisullu kingusinnerpaamik juunip 17-ianni 2025-mi nalunaaqutaq 15.00.

